
««ՀԱՅԱԷՐՈՆԱՎԻԳԱՑԻԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ԵՎ ԱՆՇԱՐԺ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	21.08.2024թ.

	
	N 01/9-1/17844-2024

	Ձեր 09.08.2024թ. N ԳՍ//24507-2024 գրությամբ ներկայացված ««Հայաէրոնավիգացիա» փակ բաժնետիրական ընկերության կանոնադրական կապիտալը նվազեցնելու և անշարժ գույք ամրացնելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
[bookmark: _Hlk161074008]Նախագծի 4-րդ կետի համաձայն նախատեսվում է Հայաստանի Հանրապետության կողմից ձեռք բերված անշարժ գույքն (Գեղարքունիքի մարզ, քաղաք Սևան, առագաստանավային բազայից արևմուտք գտնվող՝ 1,01 հա հողամասով և դրա վրա գտնվող 307.2 քառ.մետր մակերեսով ռադիոկայանի վարչական շենք, 87.11 քառ. մետր մակերեսով տեխնիկական սենյակ և 52.25 քառ. մետր մակերեսով էլ. Ենթակայան) ամրացնել ՀՀ պաշտպանության նախարարությանը։ Մինչդեռ նախագծի հիմնավորումներում գույքի հետագա օգտագործման հետ կապված ՀՀ պետական բյուջեից լրացուցիչ ծախսերի անհրաժեշտության վերաբերյալ անդրադարձ չկա:
Ուստի նախագծի վերաբերյալ դիրքորոշում հնարավոր է հայտնել ամրացվող գույքի հետագա շահագործման արդյունքում առաջացող ծախսերի, ֆինանսավորման ժամանակացույցի և աղբյուրի վերաբերյալ տեղեկատվության առկայության պարագայում:

	Ընդունվել է ի գիտություն: Համաձայն ՀՀ պաշտպանության նախարարության 19.09.2024թ. թիվ ՊՆ/510/10316-2024 գրությամբ ներկայացված տեղեկատվության՝ գույքը Պաշտպանության նախարարության կողմից օգտագործելու նպատակով այս պահին լրացուցիչ ծախսեր կատարելու անհրաժեշտությունը բացակայում է, հետագա շահագործման արդյունքում առաջացող ծախսերը կիրականացվեն հաջորդող տարիների պետական բյուջեով նախարարությանն այդ նպատակով հատկացվելիք ընդհանուր միջոցների հաշվին:


	2. ՀՀ պաշտպանության նախարարություն
	14.08.2024թ.

	
	N ՊՆ/510/8835-2024

	2024 թվականի օգոստոսի 9-ի Ձեր՝ N ԳՍ//24507-24 գրության առնչությամբ հայտնում եմ, որ «Հայաէրոնավիգացիա» փակ բաժնետիրական ընկերության կանոնադրական կապիտալը նվազեցնելու և անշարժ գույք ամրացնելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:

	Ընդունվել է ի գիտություն: 

	3. Քաղաքացիական ավիացիայի կոմիտե
	21.08.2024թ.

	
	N 1.1/9.5/4590-2024

	Ի պատասխան 2024 թվականի օգոստոսի 9-ի Ձեր թիվ ԳՍ//24507-2024 գրության՝ կապված «Հայաէրոնավիգացիա» փակ բաժնետիրական ընկերության կանոնադրական կապիտալը նվազեցնելու և անշարժ գույք ամրացնելու մասին» ՀՀ կառավարության որոշման նախագծի հետ՝ հայտնում ենք, որ Քաղաքացիական ավիացիայի կոմիտեն վերոնշյալ որոշման նախագծի 3-րդ և 5-րդ կետերով տրվող հանձնարարականները առաջարկում է դիտարկել  ՀՀ կառավարության 04.07.2024թ. թիվ 1050-Ա որոշման հաշվառմամբ և անհրաժեշտության դեպքում կատարել համապատասխան փոփոխություններ։

	Ընդունվել է: Նախագծում կատարվել են համապատասխան փոփոխություններ:

	4. ՀՀ կադաստրի կոմիտե
	16.08.2024թ.

	
	N ՍԹ/13337-2024

	Ի պատասխան ՀՀ տարածքային կառավարման և ենթակառուցվածքների նախարարության 2024 թվականի օգոստոսի 9-ի N ԳՍ//24507-2024 գրության՝ ««Հայաէրոնավիգացիա» փակ բաժնետիրական ընկերության կանոնադրական կապիտալը նվազեցնելու և անշարժ գույք ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Հայաստանի անշարժ գույքի տեղեկատվական համակարգի (ARPIS) տվյալների համաձայն՝ ՀՀ Գեղարքունիք մարզ, քաղաք Սևան, առագաստանավային բազայից արևմուտք գտնվող 05-004-0035-0031 կադաստրային ծածկագրով հողամասն արտացոլված է կադաստրային քարտեզում, սակայն հողամասի նպատակային և գործառնական նշանակությունները, գծային չափերը և մակերեսը չի համապատասխանում իրավունքի պետական գրանցման N 1408982 վկայականի տվյալներին (ըստ քարտեզի՝ հատուկ պահպանվող տարածքների նպատակային նշանակության բնապահպահպանական հող, մակերեսը՝ 0.970161 հա, ըստ վկայականի՝ էներգետիկայի, տրանսպորտի, կապի, կոմունալ ենթակառուցվածքների օբյեկտների հող, մակերեսը՝ 0,01 հա): 
[bookmark: _GoBack]   Հաշվի առնելով վերոգրյալը, առաջարկում ենք 05-004-0035-0031 կադաստրային ծածկագրով հողամասը կադաստրային քարտեզում ճշգրիտ տեղադրելու նպատակով հետագայում սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի նոր հատակագիծ՝ հաստատված համայնքի ղեկավարի կողմից:
   Միաժամանակ տեղեկացնում ենք, որ ԴԱՀԿ ծառայության 2024 թվականի օգոստոսի 7-ի «Պարտապանի գույքի վրա արգելանք դնելու մասին» որոշման համաձայն (N Ե12001919094 հաղորդագրություն)՝ արգելանք է դրվել «Հայաէրոնավիգացիա» ՓԲԸ-ին սեփականության իրավունքով պատկանող գույքի վրա:

	Ընդունվել է ի գիտություն: Համաձայն ՀՀ պաշտպանության նախարարության 19.09.2024թ. թիվ ՊՆ/510/10316-2024 գրությամբ ներկայացված տեղեկատվության՝ հողամասի հաշվառման տվյալների ճշգրտման հետ կապված առարկություններ չկան: Միաժամանակ տեղեկացնում ենք, որ ԴԱՀԿ ծառայության 2024 թվականի օգոստոսի 7-ի «Պարտապանի գույքի վրա արգելանք դնելու մասին» որոշման համաձայն (N Ե12001919094 հաղորդագրություն)՝ «Հայաէրոնավիգացիա» ՓԲԸ-ին սեփականության իրավունքով պատկանող գույքի վրա դրված արգելանքը վերացվել է Ո00160-01432/24 որոշմամբ:







